
O EXPERIMENTO LHCB E UN DOS LIGADOS O GRAN COLIDOR DE HADRONS, O LHC
Do comportamento das particulas da materia

26.04.2008 Eliseo Pérez Trigo naceu nas Marabillas (Cartelle, Ourense) no 1972 e vive en Sergy (Francia),
a cinco quilémetros da fronteira suiza e da sede da Organizacién Europea para a Investigacion Nuclear, o
CERN. Ali traballa nunha investigacién para o grupo de Fisica de Altas Enerxias do Eliseo Pérez Trigo
naceu nas Marabillas (Cartelle, Ourense) no 1972 e vive en Sergy (Francia), a cinco quilémetros da
fronteira suiza e da sede da Organizacién Europea para a Investigacion Nuclear, o CERN. Ali traballa
nunha investigacién para o grupo de Fisica de Altas Enerxias do departamento de Fisica de Particulas da
Universidade de Santiago

TEXTO:HENRIQUE NEIRA

Licenciouse en Fisica na Universidade de Santiago no ano 1998 e
continda vinculado a ela, traballando desde o 2004 para o grupo de
Fisica de Altas Enerxias (GAES), do departamento de Fisica de
Particulas. Pero non o fai na capital galega senén en Xenebra, onde
realiza “labores técnicos para o desenvolvemento, instalacion e probas
dun subdetector chamado Inner Tracker que forma parte do
experimento LHCb do CERN”.

A diferenza doutros galegos e galegas que tamén traballan no CERN e
residen en Xenebra, Eliseo Pérez Trigo vive “en Sergy, unha pequena
vila en Francia a cinco quilometros da fronteira con Suiza e do CERN.
Son o que se cofiece na rexiéon como frontalier, termo francés que
vén ser como fronteirizo, isto é, persoas que viven en Francia e
traballan en Suiza. Contanse por milleiros na rexion”.

Tras licenciarse en fisica en Santiago, Eliseo Pérez Trigo traballou
na empresa privada e no 2004 wolveu & USC

Explica que “despois de traballar na industria por un tempo, fun

contratado pola Universidade de Santiago no ano 2004 para despois

de un periodo de aprendizaxe de seis meses en Santiago expatriarme un ano en Suiza... que se converteron en mais de
tres a dia de hoxe. jSon polo tanto un emigrante mais!”.

No experimento para o que traballa “tratase de averiguar por que o equilibrio entre materia e antimateria que habia despois
do Big Bang se rompeu xerando un universo de materia tal como o cofiecemos hoxe. A antimateria € a imaxe especular da
materia, e no caso de que se encontren aniquilanse xerando enerxia”.

Apunta que “esta € a mifia primeira experiencia en investigacion, empezou en maio do 2006 e facemos investigacion basica.
Para este e os demais experimentos que compre desenvolver no CERN construiuse a maquina mais grande do mundo, o
acelerador LHC, o Gran Colidor de Hadréons, que é un anel de 28 quildmetros de circunferencia construido a 100 metros
baixo terra”.

“E facil imaxinar o desafio que supuxo en termos de obra civil, ademais de todos os esforzos necesarios para analizar,
almacenar e transmitir todos os datos que se xeren cando o experimento estea activo”, sublifia. Este desafio foi en primeiro
termo “resolto por empresas externas contratadas polo laboratorio, o que da lugar a soluciéns comerciais que despois se
poden aplicar en futuros proxectos para a toda a sociedade. Como exemplo comentar que a Web naceu aqui como solucién
& necesidade de compartir informacion entre cientificos... e jhoxe é dificil imaxinar o mundo sen internet!”.

Unha vez recollidos os datos no experimento no que traballa, o mesmo que sucede nos demais relacionado co LHC, o
obxectivo é “analizalos e comparalos coas teorias que describen o mundo que nos rodea. Nestes momentos o modelo fisico
que describe as interacciéns fundamentais da materia € o Modelo Estandar. Dado que este experimento estuda a violacion da
simetria CP no sector dos mesoéns B, espérase mellorar o cofiecemento neste campo da investigacion con respecto a
experimentos noutros aceleradores: SLAC (Estados Unidos) e KEK (Xapon)’.

En fisica de particulas, a violacién da simetria CP é a denominacion dun fendmeno descuberto no 1964: a simetria CP é
produto da simetria C e a simetria P. A simetria C consiste en intercambiar unha particula pola correspondente antiparticula,
o que se chama a conxugacion de carga. A simetria P di que as leis da fisica permanecerian inalteradas baixo investimentos
especulares, é dicir, o universo comportariase igual que a sta imaxe nun espello. A simetria CP é unha suma das duas
simetrias, pero comprobouse que hai excepcions as regras polas que se rexeria. Isto € o que se chama violaciéon da simetria
CP, e seria o que explicaria a existencia de mais materia que antimateria no noso universo. O subdetector Inner Tracker no
que traballa Pérez Trigo contribuird a saber mais sobre este fendmeno, en concreto sobre o comportamento das particulas

denominadas meso6ns B”.

“Para construir o noso subdetector —lembra— formouse unha colaboracion de cinco universidades de catro paises, sendo
aproximadamente 30 persoas con dedicacion exclusiva entre fisicos e enxefieiros, sen contar todo o persoal técnico que
participa a tempo parcial”.

Malia a distancia, Pérez Trigo asegura que “sempre estou en contacto e procuro estar ben informado do que pasa en

Gallicia, ben sexa a través da mifia familia, da lectura diaria de xornais en internet e do contacto con amigos que residen
ali.Volvo todos os anos tres ou catro veces”.

